
Txintxarri
"Pozarren" iragarri du Agustin 
Valdivia alkateak Atsobaka-
rreko ur parkearen irekiera. 
Hasiera batean, lanek hamar 
hilabete irautea aurreikusten 
bazuten ere, dagoeneko obra 
amaitu eta gaurtik aurrera 
erabilgarri dagoela jakinarazi 
du; horrek ahalbidetuko du 
lasarteoriatarrek uda honetan 
erabili ahal izatea. Egunero 
irekiko dutela ere esan du, eta 
ordutegia ere zehaztu du: 
11:30etik 20:00etara. 

Zerbitzu Publikoetako zine-
gotzi David Mateosek hartu du 
hitza gero, eta ur parkea era-
biltzera gonbidatu ditu herri-
tarrak. Espazio horren ingu-
ruko belazean egindako zenbait 
lanen berri ere eman du, eta 
hitzartzea amaitu aurretik, 
parkearen erabilera arauez 
mintzatu da. Zaborrontziak 
erabiltzeko deia egin du, baita 
altzariak errespetatzearena 
ere. 6 urtetik berako haurrek 
ur parkea lagunduta erabili 

behar dutela ohartarazi du, eta 
gaineratu, bizikletak eta pati-
neteak dagokien lekuak utzi 
behar direla. Animaliak ezin 
dira ur parke barrura sartu, 
ezta eguzkitik babesteko ele-
mentuak eta piknika egitekoak 
ere. Sua edo barbakoak egitea 
debekatuta dago, eta beirazko 
ontzien erabilera ere bai. 

Ur parkearen inguruan egu-
rrezko zenbait mahai jarri 
dituztela ere azaldu du alkateak. 

Xehetasun gehiago
586 metro karratu izango ditu 
esoazioak guztira eta udarako 
egun beroenetan freskatzea 
ahalbidetuko duten 32 ele-
mentu, besteak beste, ur txo-
rrotak. 830.509,21 euro bide-
ratu ditu erakundeak (BEZa 
barne) proiektu horretara. 

Parke hori urtaroka erabil-
tzeko asmoa du udal gober-
nuak, batez ere, udaran. Ur-
teko garai beroenak igarota, 
ur elementuak gordeko dituz-
te baina herritarrek berdin-ber-

din erabili ahalko dute eremu 
hori.

Piszinek izaten duten be-
rrerabilera sistema antzeko 
bat jarri dute ur parke ho-
rretan, ahalik eta ur gutxien 
xahutzeko asmoarekin. 10.000 
litroko deposito batek fres-
katuko ditu herritarrak eta 
eremuan barrena erabilitako 
likido hori berriz jasoko du, 
garbitu eta berriro ere zir-
kulatzen jartzeko gero. 32 
elementu izango dituzte es-
kura gune hori erabiltzen 
dituztenek eta lurra hormi-
goizkoa izango da, freskatu 
bitartean herritarrak irrista 
ez daitezen. 

Udal gobernuak 2023-2027 
legealdirako hartutako kon-
promisoetako bat da aldaketa 
klimatikoaren efektuei aurre 
egiteko espazioak egokitu eta 
eraikitzearena (hala jakian-
razi zuen alkateak ur parkea 
egin asmo zutela iragarri 
zuenean). Norabide horretan 
doa Atsobakarreko ur parkea. 

Atsobakarren eraiki duten ur parkea urtaroka erabiltzeko asmoa du Lasarte-Oriako Udalak. TXINTXARRI

Ur parkea erabilgarri 
dagoela iragarri dute
atsobakarreko ur parkean egin dute agerraldia udal ordezkariek berriki. Bertan  
eraiki duten espazio hori erabilgarri dagoela iragarri du agustin Valdivia 
alkateak,eta parkearen erabileraren gaineko zenbait zehaztapen ere egin ditu

Irudian Yeray ageri da bere gurasoak atzean dituela. MILA PORTAS

Epaitegietara jo behar izan dute 
semearen osasuna defendatzeko
Rodriguez Martin sendiak bide judizialari ekin dio Yeray 
semearen osasunaren alde borrokan jarraitzeko

Txintxarri
Semearen osasunaren alde, epaite-
gietan borrokan ari da Patricia 
Martin herritarra. Hesteetako gai-
xotasun batekin jaio zen bere seme 
Yeray Rodriguez Martin duela ha-
mabost urte. Hori ez da, ordea, gaz-
teak nozitzen duen patologia baka-
rra. Madrilgo ospitalean hesteetako 
gaitzaren zainketarekin ari zirela 
hitz egin zieten, lehen aldiz, gaztea-
ren garaieraz ere. 14 urtetara arte, 
adin horretarako aurreikusten zen 
garaiera baino gutxiago neurtzen 
zuen Yerayk, eta horretan lagun 
ziezaiokeen hazkunde hormonaren 
berri eman zieten medikuek. Ma-
drilen, aldiz, ezin zieten tratamendu 
hori eskaini; euren komunitatean 
eskatu behar zutela esan zieten. 
Gauzak horrela, hemen eskaera 
egin zuten, baina ukatu egin zieten. 
Martinek eta Yerayren aita David 
Rodriguezek, ordea, semearen osa-
sunaren alde "edozer" egingo zutela 
garbi izan dute beti, eta ukapen 
horri lau errekurtso jarri zizkioten. 
Horiek guztiak ere atzera bota ziz-
kieten, eta bide hori agortuta, sala-
keta jartzea beste aukerarik ez zu-
tela esan zien euren abokatuak. 
Horrek, ordea, gastu ekonomiko 
handia ekarriko ziela jakinik, bere 
semeari hazkunde hormona ordain-
tzen jarraitu edo bide judizialari 
ekitearen artean erabaki behar izan 
zuten. Ez zuten zalantzarik izan; 
semeari tratamendua ordaintzen 
segitzearen alde egin dute.

Ustez epaitegiak alde batera utzi-
ta, bat-batean uneoro ondoan izan 
duten Iñigo Jaka mediku eta abo-
katu ohiaren deia jaso zuen Marti-
nek. Hari esker jakin zuen bazela 

euren kasua musu truk defendatze-
ko prest agertu zen abokatu bat: 
Oscar Padura. Berarekin ari dira, 
beraz, epaitegietan, semearen osa-
sunaren alde borrokan. Osasun 
sailari eskatu diote orain arte haz-
kunde hormona erosteko izan duten 
gastu ekonomikoa itzul diezaieten. 
Eskaera horri dagokion lehen eran-
tzuna orain aste batzuk jaso zuten. 
Euren alde agertu zen epailea, bai-
na Osasun sailak errekurtsoa jarri 
dio prozesuari, eta horrek ekarriko 
duenaren zain daude gaur-gaurkoz. 
Ikusi beharko da zer datorren, bai-
na Martinek argi du datorrena da-
torrela, borrokan jarraituko dutela, 
begi bistakoa baita aipatu tratamen-
du horrek on egiten diola euren 
semeari. 

Gastu ekonomiko handia
Hilero 1.100 euroko gastua suposatzen 
dio Rodriguez Martin sendiari haz-
kunde hormonak. Horren erdia 
ordaindu behar du gaztearen ama 
Patriciak, eta azpimarratu du, hile-
ro-hilero diru kopuru hori gordetzea 
"ez dela batere erraza". Zailtasun 
horren erakusle da, orain gutxi ger-
tatu zaiena; hilabete batez ezin izan 
diote semeari hazkunde hormonari 
eman, ezin zutelako ordaindu. 

Orain arte inguruko senide, lagun 
eta gertukoengandik jasotako babe-
sa "oso lagungarria eta eskertzekoa" 
izan dela kontatu du; horrek ahal-
bidetu die Yerayri hilero tratamen-
dua ordaindu ahal izatea, baina, 
orain, egoera bestelakoa da. Horre-
gatik, crowdfunding-a martxan jarri 
du Martinek; honako hau da ekar-
penak egiteko esteka: https://gofund.
me/7fb485b3.

Garai bateko KIUBen bulegoa erabiliko du Aterpea merkatarien elkarteak. TXINTXARRI

Udalak lokal baten lagapena 
egin dio Aterpea elkarteari
aterpeak aurrerantzean erabiliko duen lokal horren 
trukean, zenbait kronpromiso bete beharko ditu

Txintxarri
Agustin Valdivia alkateak jaki-
narazi du bi aldeek “urteak” iga-
ro dituztela lokal baten beharraz 
hizketan. Hala, kontatu du udalak 
argi izan duela bere jabetzako 
zenbait lokal herriko eragileen 
esku utziko zituela. Lehenengo, 
auzo elkarteetan pentsatu zutela 
argitu du, eta horiek eginda, hu-
rrengo urratsa Aterpeari eskain-
tzea izan dela. Gauzak horrela, 
garai batean KIUBaren lokala 
izan zena utziko diola azaldu du 
Valdiviak.  

Lankidetza hitzarmenari esker 
erabiliko duten lokalaren trukean, 
merkatarien elkarteak zenbait 
konpromiso hartu ditu, besteak 
beste, udalak bonuen kanpainak 
egingo dituenean, egitasmo hori 
dinamizatzeko kontratatuko duen 
langilea lokal horretan aritu ahal 
izatea. Orain arte Gizarte Zerbi-
tzuetatik bideratu izan dute gaia 
eta azken bi urteetan arazoak 

(kolapsatu egin izan da saila) izan 
dituztela nabarmendu du, beraz, 
arazo horiek ekiditeko hartu dute 
lokal berritik kudeatzeko erabakia.

Aterpearen izenean
Merkatarien elkarteko lehenda-
kari Mabel Pedreirak hartu du 
hitza gero; udalari, eta bereziki 
Agustin Valdivia alkateari eta 
Sozioekonomia arduradun Nuria 
Fernandezi eskerrak emanez hasi 
da hizketan. Honako adierazpenak 
egin ditu; “Hemendik aurrera 
erabili ahal izango dugun lokal 
hau ez da espazio fisiko soil bat, 
udalaren eta gure elkartearen ar-
teko urte askotako lanaren, elka-
rrizketaren eta esfortzuaren emai-
tza baizik”. Gaineratu du, merka-
tarien elkartearentzat pauso “oso 
garrantzitsua” dela, “koordinazio-
rako elkargunea” izango delako, 
baina batez ere herriaren bizitza 
ekonomikoa dinamizatzen jarrai-
tzeko ezinbestekoa izango delako. 

Txintxarri
Programaren berri irailean 
emango dute udalak eta Ttakun 
Kultur Elkarteak, baina aurre-
ratu dute urriaren 18a egun 
"bizia, anitza eta herritar guz-
tientzakoa" izango dela. "Nahi 
dugu herritarrek kultura eta 
alaitasuna arnastea, goizetik 
iluntzera arte". 

Bateko zein besteko ordezka-
riek azpimarratu dute funtsezkoa 
izango dela herriko eragile uga-
riren parte hartzea, egitarau 
erakargarri eta batez ere herri-
koia osatze aldera. Euskarari 
dagokion protagonismoa eman-
go diote, "elkar ezagutu eta ha-
rremanak sendotzeko topagunea" 
dela erakusteko.

Lasarte-Oriako Euskal Jaia 
"identitate ikur argia" izatea 
nahi dutenez, Okerra harria 
bilakatuko dute atzera ere os-
pakizunaren sinbolo. "Balio 
izugarria du gure sustraiak, 
historia eta gure irmotasun ko-
lektiboa irudikatzen dituelako, 
baita aurrera jarraitzeko dugun 
borondatea ere". Kultur Ate-
lier-eko kideek diseinatuko dute 
festaren irudi izango den logo-
tipoa: aipatu harri hori eta La-
sarte-Oriaren armarriaren ko-
loreak dituzten pare bat abarka 
eraman dituzte kartelera. "Dan-
tzarako, festarako eta parte 
hartzerako gonbidapen grafikoa 
da". Are gehiago, beste udalerri 
batzuetako antzeko ospakizune-

tatik Lasarte-Oria bereiziko duen 
elementua dela nabarmendu 
dute, "izaera propioa eta ezagu-
tzeko modukoa" emango diona.

Ttakun KEko kideak hasi dira 
dagoeneko elkarte, abesbatza, 
dantza talde edota kuadrillekin 
elkartzen, urri erdialdeko Euskal 
Jaia prestatzeko. "Gisa horretako 
festa batek zentzua du baldin eta 
herriarekin eta herritik bizitzen 
bada", azpimarratu dute. Horre-
gatik, herritar guztiak animatu 
dituzte bat egitera, adina, jatorria 
edota euskara maila edozein iza-
nik ere. "Euskal Jaia ez dadila 
soilik izan udalak edo elkarte 
batek antolatzen duen zerbait, 
baizik eta Lasarte-Oriaren biho-
tzetik sortzen den ekimena".

'Okerra' harriarekin, ezker-eskuin: Estitxu Alkorta, Ainara Elicechea, Agustin Valdivia eta Mari Karmen Ormazabal. TXINTXARRI

"Herriaren nortasunaren 
erakusgarri" izan dadin
urriaren 18an ospatuko dute euskal Jaia. "suspertu eta indartu" egingo dute ekimen 
hori Lasarte-Oriako udalak eta ttakun Kultur elkarteak: "Herritarrek kultura eta 
alaitasuna arnastea nahi dugu, goizetik iluntzera". egitaraua irailean aurkeztuko dute

Txintxarri
Uda Euskal Herrian igaro ohi 
dute Saharako errefuxiatuen 
kanpamentuetako haur askok, 
eta horietako batzuk, gure herrian 
eta baita ingurukoetan ere izan-
go dira aurten. Horiei harrera 
egin diete Ttakuneko udako 
txokoetako lagunek, eta baita 
udal ordezkariek ere. Aurten, 
bakarrak igaroko du uda Lasar-
te-Orian, Hassanak, baina ego-
naldia Donostian egingo duten 
beste hiru gazte sahararrekin 
batera (Mohammed, Mahjub eta 
Mustafa) parte hartuko du Tta-
kuneko udako txokoetan, eta, 
beraz, lauei egin diete harrera 
goxoa lasarteoriatar gazteek. 

Okendo plazan Aurreskua dan-
tzatu diete lehenik Ttakun Kul-
tur Elkarteko lagunek, eta baita 
Pirritx, Porrotx eta Marimototsen 
Maite zaitut kantatu ere. Ostean, 
begiraleak eta gaztetxoak eskue-
tatik heldu, eta kalejira eder bat 
dantzatu dute, denek elkarrekin, 
eta agurrarekin amaitzeko, opa-
ri bana jaso dute lau gazteek. 

Udal ordezkarien harrera
Okendotik udalbatzar aretora 
joan dira gero lau protagonistak; 
udal ordezkarien agurra jaso 
dute bertan. 

Agustin Valdivia alkateak 
hitza hartu du gazte sahararrei 
ongietorria emateko. Poza ager-

tu die, atzerapenak atzerapen, 
azkenean herrira etorri ahal 
izan direlako; egonaldi ona izan 
dezatela ere opatu die. Gaztela-
niaz mintzatu zaie eta Isaak 
begiralearen (Euskal Herrian 
bizi den sahararra da) lagun-
tzarekin jakin ahal izan dituzte 
alkateak esandakoak. Harrera 
familietako kideak ere bertan 
izan dira, eta baita EH Bilduko, 
EAJko eta ELOPeko ordezkari 
politikoak ere.

Hitzartzea amaituta, erregalu 
bana jaso dute hiru gazteek al-
katearen eskutik; eskertuta 
agertu dira gazteak. Amaitzeko, 
talde argazkia atera dute aretoan 
bildutakoek.

Udaleko ordezkariek udalbatzar aretoan egin diete ongietorria haur sahararrei. TXINTXARRI

Dantzan eta pozik hartu 
dituzte aurten ere
ttakuneko udako txokoetako gazteek dantzan, giro atseginean egin diete ongietorria uda 
Lasarte-Orian eta Donostian igaroko duten haur sahararrei. udal ordezkariek ere harrera 
egin diete gero. egonaldian erabilgarri izango zaien materiala ere jaso dute opari

Ttakuneko udako txokoetakoek, berriz, Okendon egin diete harrera. TXINTXARRI

Nekazaritza 
Eskola, abian
Beterri-Buruntza Mankomunitatea, 
Gipuzkoako Foru Aldundia eta 
HENASE elkartea lankidetzan ari 
dira enplegu inklusiboa eta 
kalitatezkoa sortzeko egitasmo bat 
garatzen, Elkar-Ekin Lanean 
estrategiaren barruan: Nekazaritza 
Eskola. Aurten bi talde parte hartzen 
ari dira eta batekoak zein bestekoak 
lau hilabeteko formakuntza 
teoriko-praktikoa jasotzen ari dira. 

BETERRI-BURUNTZA MANKOMUNITATEA

Txalapartaren 
bilakaeraz
Azken sei hamarkadetatik gaur 
egunerako garapena birsortuta, 
azalpenak joaldiekin tartekatutako 
kontzertu didaktikoa. Horrela 
deskribatzen dute Anai Gambra eta 
Mikel Urrutiak Txalaparta Hutsa 
emanaldia, eta horixe bera eskaini 
diete Okendora joandakoei, izan ere, 
aurreko mendeko 60. hamarkadatik 
hasita, orainera bitarte, txalapartak 
izandako bilakaera azaldu dute.

TXINTXARRI

Lierni Apaolaza Urdanpilleta 
Ama Brigitarren Komentuak 350 
urte bete zituen hilaren 21ean. 
Felix Garitano kapilauak gidatu-
tako elizkizun berezia egin zuten 
bezperan. Meza girotzeko, hainbat 
kantu interpretatu zituzten Sem-
blante Rociero koruak eta Asier 
Ugarteburu Candela gitarjoleak. 
Azkoitiatik etorritako mojak ere 
gerturatu ziren. Komentua lepo-
raino bete zen eta amaitu ostean, 
Semblante Andaluzeko kideek 
luntxa prestatu zuten.

1675eko uztailaren 21ean inau-
guratu zen eraikina, Miguel de 
Oquendoren eskutik. Oquendo 
almirantea eta itsasgizona lursail 
berean bizi zen. Bere itsasontzie-
tan, Ama Birjinaren marfilezko 
irudi bat eramaten zuen beti. 
Halako batean, gaiztotutako itsa-
soak barkua ondoratu zuen. Ala-
baina, bere tripulazioarekin ba-
tera salbatzea lortuta, uste zuen 
miraria birjinaren irudian zetza-
la. Omentzeko, kapera txiki bat 
sortu zuen, bere dorre etxearen 
ondoan. Hori ez ezik, irudiaren 

inguruan ikertzen hasi zen. Hura 
Santa Brigita zela konturatu eta 
Gasteizera joan zen; Valladoliden 
Brigitarrak izeneko mojen artean, 
euskaldun asko izanda, Araban 
komentu bat sortu baitzuten. 
Oquendok edifizioa eraikitzeko 
lursaila eman zien, bere etxe on-
doan. Horrela zutitu zen barroko 
estiloko komentua, egun Euskal 
Herriko artearen ondare. Hasie-
ran, zazpi serora ziren. Kurioski, 
bi, okendotarrak Maria Teresa 
eta Antonia Francisca; Miguel de 
Oquendo eta Teresa de San Mi-
llanen alabak, hain zuzen. 

Brigitarrak moja aberatsak 
ziren. Izan ere, familia garrantzi-
tsuen alabak sartzen ziren moja, 
ondorioz, dote asko jaso zituzten. 
Horren erakusle da Azkoitian 

sortutako komentua. Dena den, 
izandako guden ondorioz, txirotu 
egin zen, pixkanaka-pixkanaka, 
lapurreten ondorioz. 

Lapurretak lapurreta, Brigi-
tarrek jasotakoa bezain beste 
eman dute. Gurea oraindik he-
rria ez zenean, ikastetxea egi-
karitzeko terrenoa behar zenez, 
mojek Goiegin zituzten lur batzuk 
dohaintzan eman zizkieten. Ho-
rrekin batera, 80ko hamarkadan 
udalerria sortzean, udaletxea 
komentuan bertan inauguratu 
zuten, baita herriko lehen plenoa 
aurrera eraman ere.

50 urte barrurako plana
Gizartea geroz eta ateoagoa da. 
Lasarte-Oria ez da salbuespena. 
Hori dela-eta, baliteke etorki-
zunak eraikinari bestelako 
funtzioa atxikitzea. Fededun 
eta mojen ezean, ekintza sozio-
kulturaletarako erabili nahiko 
dute, eraikuntza enpresen in-
teresetatik at, 1964an emanda-
ko monasterio artistikoaren 
izaera gordetzeko. 

Lasarte-Oriako eta Azpeitiako Brigitarrak, Semblante Rociero taldeko kideekin batera. TXINTXARRI

Urtemuga ospatzeko, 
lehenengo zita
Komentuaren urteurrenaren harira, hainbat ekitaldi aurrera eramango dituzte aurten 
eta ospakizun egun handia irailaren 20a izango da. Hasteko, semblante Rociero 
abesbatzak eta asier ugarteburu Candela gitarra jotzaileak elizkizun bat girotu dute

LASARTE-ORIAKO 
AMA BRIGITARREN 
KOMENTUA 1675KO 
UZTAILAREN 21EAN 
INAUGURATU ZUTEN

Mexikoko eta Keniako banderak eskegi ziren Brigitarren omenez. TXINTXARRI

Askotariko jatorriak Egun, ez da serora lasarteoriatarrik, Ama 
Brigitarren komentuan. Mojak Ameriketatik edota Afrikatik etorriak 
dira; Mexikotik eta Keniatik, hain zuzen ere. Lurralde horiek 
gogoan izateko, elizaren sarrerak ikurrina horiek jarri zituzten.

Semblante Rocierok hainbat abesti jo zituen, aldarean ipinita. TXINTXARRI

Ikuskizun berezia Mezarekin amaitzeko, Semblante Rocieroko 
kideek eta Asier Ugarteburuk hainbat kantu interpretatu zituzten. 
Abesti horiek Salve Rociera eta Paco de Luciaren Entre Dos Aguas 
izan ziren, besteak beste. 

Meza amaitzean, hamaiketako goxoaz gozatu zuten. TXINTXARRI

Otordua Elizkizunarekin hasi aurretik, Semblante Andaluzeko 
kideek txorizoa egosten aritu ziren, baita ogia eta ardi gazta 
mozten ere. Meza amaitzean, bertaratutakoek gogotik gozatu 
zuten mokaduez, baita mojek zerbitzatutako uraz eta ardoaz ere. 

Elizkizun bereziko zenbait une

Parodia 
prestatzen
Hilaren 14tik jo eta ke ari dira 
aktore eta gidoilariak Santa Ana 
eguneko parodia prestatzen. 
Amateurrak diren 60 bat pertsonak 
parte hartuko dute ikuskizunean 
eta, gogoratzeko modukoa izan 
dadin, den-dena ematen ari dira 
kultur etxeko auditorioko oholtzan.

Aurten 75. aldiz egingo dute 
parodia eta musikatua izango dela 
aurreratu dute antolatzaileek.

TXINTXARRI

Txintxarri
Abuztuan atseden hartu eta irai-
lean festa giroko ekimenei be-
rrekin aurretik, udalerrian 
tradizio gehien duen ospakizu-
netako bat egingo dute hilaren 
26an, Santa Ana egunez. Lasar-
te-Oriako Udala eta Ttakun Kul-
tur Elkartea arduratu dira egi-
taraua prestatzeaz, kasu honetan 
Festak departamentuak eta era-
gileak duten hitzarmenaren 
barruan. 1996an hartu zuen Tta-
kunek egun berezi horretako 
parodia eta gainerako ekimenak 
(meza, hamaiketakoa, dantzaldia 
eta aktoreen desfilea nahiz ikus-
kizunaren osteko afaria, aurten 
Virgen de Guadalupe Extrema-
dura Etxean egingo dutena) an-
tolatzeko ardura eta ia hiru ha-
markadaz erakutsi duenagatik 
bereganatu du erakundeko or-
dezkarien konfiantza, Festak 
saileko zinegotzi Txus Alonsok 
garbi adierazi duenez: "Beraien 
eskuetan utzi dugu Santa Ana 
eguna antolatzea".

Gauzak horrela, euskara el-
karteko Kultura arduradun Ar-
kaitz Illarramendik hartu du 
hitza, aurtengo parodia 75.a 
izango dela zehazteko. Jarduera 
horren diamantezko ezteiak iza-
ki, musikal itxura ematea era-

baki dute gidoilari eta aktoreek: 
urteko kontuen errepaso umo-
retsua egiteko txiste eta pasadi-
zoak tartekatuko dituzte Aitor 
Atxega herritarraren estudioan 
grabatutako bederatzi abestire-
kin. Epaiketa kutsuko antzezpe-
naren protagonistak, beste behin, 
bi akusatu alprojak izango dira: 
Argiñe Muchasluces Amañategi 
eta Petri Killo Quiron de Xosak 
errudunak diren ala ez erabaki 
beharko du Basajaunek.

Omenduak, txistulariak
Parodiari ekin aurretik, urtero 
bezala, omenaldi bat egingo dute 
antolakuntza taldekoek. Herriko 
txistulari taldearen lana aintza-
tetsiko dute aurten, oroigarri 
polit bat emanda eta Santa Ana 
eguneko zapi gorriak jantzita. 
Ondoren, bertso eder bat abes-
tuko die Lierni Rekondo bertso-
lari lasarteoriatarrak.

Egun berezi horren berri www.
txintxarri.eus atari digitalaren 
bidez emango dizuegu.

Ordezkariak, karkaban. TXINTXARRI

Ikasturteko azken  
festa eguna, Santa Ana
Santa Anako 75. parodiari ekin aurretik herriko txistularien taldea omenduko dute 
Lasarte-Oriako Udalak eta Ttakun Kultur Elkarteak. Ondoren, Argiñe Muchasluces 
Amañategi eta Petri Killo Quiron de Xosak epaituko dituzte Okendo plazan, 20:00etan

Euririk ez egitea besterik ez zaie falta Santa Ana eguneko 
jardueren antolatzaileei. Hori ez dago beraien esku eta itxaron 
egin behar, baina gainerako guztia prest dutela jakinarazi dute. 
Programako jarduera gehienak urterokoak izanagatik, "sorpresak" 
iragarri dituzte hilaren 26rako, izan ere, aurtengo ikuskizuna 
berezia izango da, 75. parodia. Hori horrela izanik, Ttakun Kultur 
Elkarteko Kultura arduradun Arkaitz Illarramendik herritarrak 
gonbidatu ditu parte hartzera: "Prestatu duguna zer den jakin nahi 
dutenak bertara daitezela Okendo plazara eta baita parodiaz gain 
egingo ditugun gainerako ekimenetara ere".

Santa Ana eguna hasiko dute karkaban ikurrina jarrita, 11:00etan 
hasiko den meza baino lehen. Aipatu elizkizun hori, ohi bezala, Ama 
Brigitarren komentuan aurrera eramango dute. Amaitutakoan, eraikin 
horren ondoan dagoen plazatxoan hamaiketakoa egingo dute eta 
karkabara joango dira, Erketz EDTko dantzari eta musikari finak 
lanean ikustera: dantzaldia egingo dute kalexka horren parean, 
12:00etatik aurrera. Bazkalostean, 17:30ean hasita, pala txapelketako 
azken partidak (3. eta 4. postuak erabakitzekoa eta finala) jokatuko 
dituzte Loidibarren pilotalekuan eta ordubete geroago parodiako 
aktoreak desfilatzen hasiko dira erdigunean barrena, Okendo plazara 
iritsi arte. Ikuskizuna 20:00etan hasiko da.

Ohiko jarduerak eta "sorpresak"

Parodiako aktoreak, karkaba parean desfilatzen. TXINTXARRI

Txintxarri
Udaran zehar beste kolore bat 
hartzen dute herriko taberneta-
ko terrazek. Aterpeako eta uda-
leko ordezkariak elkartu direnean 
Santa Ana eguneko pintxoaren 
egitasmoa aurkezteko, beteta 
zegoen Arkupe taberna kanpoal-
dea. Aipatu egitasmo horretan 
parte hartuko duten bost ostala-
ritza establezimenduetako jabeek 
espero dute etzi (hilak 26) antze-
koa izango dela giroa euren ne-
gozioetan, are hobea ez bada. 
Bezeroak erakartzeko, jaki goxoak 
prestatuko dituzte bakailaoa, 
piperrak (gorriak edo berdeak) 
eta, batez ere, euren sormena 
erabilita. Elaborazio horietako 
bakoitza hiru eurotan salduko 
dutela iragarri dute eta herrita-
rrak animatu dituzte ospakizun 
egun berezi horrez gozatzera, ez 
soilik goizetik iluntzera arteko 
jardueretan parte hartuta, baita 
parte hartzaileek eskainiko di-
tuzten gutiziak sabeleratuta.

Arkupe, Arima, Buenetxea, 
Herriko Etxea eta Hiru Aldeta 
animatu dira pintxo berezi horiek 
prestatzera. Esan bezala, etzi 
salduko dituzte, goizetik hasi eta 
iluntzera arte, establezimendu 

horietako bakoitzaren ohiko or-
dutegietan. Aterpeako lehenda-
kari Mabel Pedreirak eta Agus-
tin Valdivia alkateak jarduera 
horren "harrera ona" nabarmen-
du dute eta Santa Ana egunaren 
barruan ekimen "garrantzitsua" 
dela adierazi dute.

Hiru orduz komertzioetan zehar
Santa Ana eguneko pintxoarena 
izango da merkatarien elkarteak 
aurrera eramango duen azken 
kanpaina, abuztuan oporrak 
hartu aurretik. Azkenetako bat 
izan da baita ere Eskuratu 1.000 
euro egitasmoa. Hilaren 19an 
jakinarazi zuten nor izan zen 
zozketaren irabazlea: Sheila Be-
nitez. Hiru ordu izan zituen au-
rrez aukeratutako saltokietako 
bakoitzean (lanak eginda eraman 
zituen agerraldira) gehienez ere 
100 euro gastatzeko. Denda bate-
tik bestera egin beharreko bidea 
arintzeko, Aterpeako kideek auto 
bat alokatu zuten.

Elkarteak sare sozialetan par-
tekatutako argazkietan ikus 
daitekeenez komertzioz komer-
tzio ibili zen Benitez, besteak 
beste Urruzola mertzerian edota 
Sukia burdindegian.

Aterpeako eta udaleko ordezkariek Arkupe tabernan aurkeztu dute egitasmoa. TXINTXARRI

Bakailaoa, piperrak  
eta ostalarien sormena
Santa Ana egunean pintxo goxoak salduko dituzte Arkupe, Arima, Buenetxea, Herriko 
Etxea eta Hiru Aldeta ostalaritza establezimenduek, hiru eurotan. Aterpea merkatarien 
elkarteak aurrera eramaten du egitasmo hori urtero-urtero, udalaren laguntzarekin

Ur jolasetan aritzeko tartea ere izan dute, Landaberri-Garaikoetxea ikastetxeko patioan. tXIntXaRRI

Piraten bizitza onena dela frogatu du gaztetxo talde honek, bai horixe! tXIntXaRRI

Euskaraz 
blaitzen
Primeran pasatzen ari 
dira udalekuetan 
murgildu diren haurrak

Egun bakoitzeko jarduerak ez ezik, irteera eta txangoak ere egin dituzte udalekuetan parte hartzen                                                         ari diren neska-mutilek. Gogotik ari dira disfrutatzen, argazkian ikus daitekeenez. tXIntXaRRI

Gaztetxo bat, La Caixa fundazioaren Labemprende espazioa esploratzen. tXIntXaRRI

Giza dorreak egin dituzte (begirale eta guzti) eta margoekin jolastu dira. tXIntXaRRI



ARGAZKI GALERIA   9TXINTXARRI ALDIZKARIA  2025-07-24  Osteguna

Herri kirolak ezagutzeaz gain elkarri lotuta ibili izan dira partaide eta begiraleak, giza kateak egiten. tXIntXaRRI

Iruñeko sanferminak ospatu zituzten Garaikoetxea-Landaberri ikastetxeko patioan. tXIntXaRRI

Egun bakoitzeko jarduerak ez ezik, irteera eta txangoak ere egin dituzte udalekuetan parte hartzen                                                         ari diren neska-mutilek. Gogotik ari dira disfrutatzen, argazkian ikus daitekeenez. tXIntXaRRI

Amaitzear daude hilabete honetako abenturak baina horrek ez du 
esan nahi Lasarte-Oriako Udalaren udalekuetan (Ttakun Kultur 
Elkartea ari da kudeatzen aurten) parte hartzen ari diren 
gaztetxoek gehiago biziko ez dituztenik, izan ere, abuztuan zehar 
jarraituko du euskarazko dibertsioak, zehazki, 4tik 29ra. 

Euskara elkartea 3 eta 12 urte arteko lasarteoriatar gazteekin 
ari da lanean, euskaraz, eurentzat horren garrantzitsua den 
esparruetako batean: aisialdian. Gauzak horrela, parte hartzaileak 
"euskaraz blaitu" daitezen, aipatu bi hilabete horietan zehar 
jarduera "freskagarri" ugari aurrera eramaten ari dira ez soilik 
herrian, baita inguruko batzuetan ere, Adunan kasu. 

Ezagutza jolasak eta hamaika abentura
Abuztuan udalekuetan ariko diren gaztetxoak hiru taldetan 
banatuko dituzte: txikiak (HH3-HH5 artekoak), ertain txikiak 
(LH1-LH3 artekoak) eta ertain handiak (LH4-LH6 artekoak). 
Aurreneko egunean, abuztuaren 4an, elkar ezagutzeko jolasak 
egingo dituzte eta ordutik aurrera beste hamaika abenturatan 
murgilduko dira, 29an elkar agurtu baino lehen. Ezagutu 
aditzarekin jarraituta, hurrengo egunean herriko bi kirolarirekin 
igaroko dute eguna, Maialen Chourraut piraguistarekin eta Iraia 
Iparragirre futbol jokalari ohiarekin. 

Hori gutxi balitz, lasarteoriatar ospetsu gehiago ezagutuko 
dituzte abuztuan zehar. 11n, 12an eta 13an barre eginarazten 
ezin trebeagoa den bikote batekin elkartuko dira, Bea 
Egizabalekin eta Intza Alkainekin hain justu ere. Astebete 
geroago (18an, 19an eta 20an) sudurgorri kuttunenekin igaroko 
dute goiza: Pirritx, Porrotx eta Marimotots etorriko dira 
gaztetxoekin primeran pasatzera. Azkenik, txanda bukatu baino 
lehen Ane Labaka bertsolariarekin jardungo dira bertsolaritzaren 
mundu zoragarria deskubritzeko.

Uda betea izanik, ur jolasen gisako jarduerak (Urnietako 
igerileku irekira joango dira, besteak beste) ez dira faltako eta 
herrian ditugun mendi eta tontorrak ezagutzeko irteerak ere ez: 
Plazaolako trenaren bidean barrena Benedikara egingo dute 
txangoa egun batean, eta Teresategira beste batean. Horrez 
gain, udalerrian baditugunez inguruko mendien izenak dituzten 
kale eta plazak, zenbait egun horietako batzuetan pasako 
dituzte, hala nola Andatza nahiz Jaizkibel enparantzetan. 
Bestalde, Atsobakarren dagoen parke botanikoa ere ezagutuko 
dute. Hitz gutxitan esanda, naturarekin harremana izango dute 
abuztuko txandak iraun bitartean.

Tarte atsegin gehiago igaroko dituzte eskulanak egin bitartean 
edota baloiekin jolastu bitartean. Txanda amaitzeko aurrera 
eramango dute azken festa hilaren 29an, eta, antolatutakoa ezin 
hobeto atera dadin, aipatutako hiru talde horietako gaztetxoek 
buru-belarri prestatuko dituzte jarduera horiek bezperan, 
begiraleen laguntzarekin.

Abuztuan, abentura gehiago

Hilabete honetako txandako taldeetako bat. tXIntXaRRI

Txintxarri
Urdin ala gorri. Santa Ana Pala 
txapelketako finalerdiak jokatu 
ziren hilaren 22an Loidibarren 
pilotalekuan eta bi bikote urdi-
nek eskuratu zuten finalerako 
txartela. Eguzkiak ederki bero-
tzen zuen eta jokalariak jokatzen 
hasi baino lehen izerdi patsetan 
zeuden.

Lehen neurketan Xenki Astia-
zaran eta Josu Iparragirre gorriz 
eta Jon Pello eta Iker Artetxe 
anaiek urdinez aritu ziren nor 
baino nor.

Tanto luze eta politak ikusi 
ahal izan ziren. Hala ere, txapa 
behera edo frontisean gora, go-
rrien akats ugariek baldintzatu 
zuten partida hasieratik (1-06). 

Aurkariek hutsak eta euren 
erasoak ongi baliatu zituzten 
Artetxe anaiek markagailuan 
aurre hartzeko (3-15).

Urdinei aurre hobeto egin 
nahian, postuak ere aldatu zi-
tuzten Astiazaran eta Iparragi-
rrek, baina horrek ere ez zuen 
Artetxetarren jarduna oztopatu. 
Hutsak egiten jarraitu zuten, 

gainera, gorriek eta ondorioz, 
12-30 amaitu zen lehen finalerdia.

Bestelakoa izan zen bigarren 
norgehiagokako hasiera. Iñaki 
Castro eta Jon Begiristain (gorri) 
eta Xabier Errasti eta Beñat 
Pagoaga (urdin) izan ziren aurrez 
aurre eta ederki borrokatu ziren 
sakea lortu eta pilota aldatu 
ahal izateko. 

Markagailuan berdin joan zi-
ren bi bikoak eta nahiz eta ur-
dinek aldea irekitzen saiatu 
(8-10) gorriek ongi erantzun 
zuten jarraian pare geratzeko.

Hamarnako berdinketaren 
ostean pixkanaka jokoaren errit-
moa aldatzen joan ziren Erras-
ti eta Pagoaga. Castro eta Begi-
ristainek ezin izan zioten eutsi 
aurkariaren joko aldaketari eta 
azken tantoetan erraz gailendu 
ziren urdinak; 17-30 irabazi zu-
ten.

Ordu aldaketa
Era horretara, Santa Ana Pala 
txapelketako finalistak zehaztu 
dira: Jon Pello eta Iker Artetxe 
eta Xabier Errasti eta Beñat 
Pagoaga.

Bi bikoteek hilaren 26an, la-
runbatarekin jokatuko dute 
aurrez aurre aurtengo txapela 

janzteko. Borroka ederra aurrei-
kusten da.

Aurretik hirugarren eta lau-
garren sailkatuak nor diren 
erabakiko ditu Astiazaran-Ipa-
rragirre eta Castro-Begiristain 
bikoteen arteko neurketak.

Aldaketa bat egongo da azken 
hitzordu honetan. Txapelketako 
saioetan lehen partida 18:30ean 
izan bada ere, Santa Ana egunean 
pala jaialdia ordubete lehenago 
hasiko da. Hau da, hirugarren 
postuko partida 17:30ean joka-
tuko da.

Finala amaitzean sari bana-
keta egingo da eta ostean, afari 
ederraz gozatuko dute txapelke-
tako parte hartzaile guztiek.

Castro-Begiristain eta Errasti-Pagoaga bikoteen arteko finalerdia borrokatua izan zen. TXINTXARRI

Artetxe anaiak eta 
Errasti-Pagoaga, finalera
santa ana Pala txapelketa aurrera doa. Finalerdiak jokatu eta finaleko bikoteak erabaki 
dira. Jon Pello eta Iker artetxe edo Xabier errasti eta Beñat Pagoaga; bikoteetako batek 
jantziko du txapela hilaren 26an; aurretik hirugarren postua izango da jokoan

Txintxarri
Lasarte-Oriako igerilariak zehar-
kaldiz zeharkaldi ari dira. On-
darroan (Bizkaia) eta Getarian 
izan dira lehian eta lehenengoan 
podiumean izan da Jurgi Su-
kuntza gaztea.

Hilaren 19an, Jurgi Sukuntza 
eta Zumeatarra taldeko kide 
Aimar Sukuntza zein Aitor Iu-
rramendi herritarrek 38. Elena 
Fernandez Iturrioz Oroimezkoan 
parte hartu zuten, Ondarroan. 

Jurgik 21.25 behar izan zituen 
1.600 metroko ibilbidea egiteko 
eta horri esker, junior mailako 
zilarrezko domina eskuratu zuen.

Aimarrek 21.29 marka egin 
zuen eta absolutu mailan lau-
garren izan zen. Eta Iurramen-
dik, aldiz, 27.50 egin zuen.

Egun bat geroago ere, San 
Anton bira jokatu zuen Getarian 
Iurramendik (34.53). 

Baina ez zen herritarren artean 
azkarrena izan, 2.600 m. igeri 
egin ostean, Juan Vicente Mar-
tinek 31.51 egin zituen helmugan.

Igerilekuan ere
Maila ezberdinetako Espainiako 
txapelketak lehiatuko dira hu-
rrengo asteetan. Hilaren 18tik 
20ra, Tolosaldea IKTko Patxi 
Arzallusek Ciudad Realera (Gaz-
tela-Mantxa) egin zuen bidaia. 
Infantil mailako lehian 100 m. 
libre proban egin zuen igeri 
gazteak eta 58.39 marka eginez 
ez zen finalerako sailkatu.

Hilaren 25etik 27ra, aldiz, Bi-
dasoa XXI taldeko Iñaki Garcia 
Bochar herritarrak junior mai-
lakoan parte hartuko du.

Jurgi Sukuntza, Ondarroako 
itsas zeharkaldiko bigarren
Junior mailako sailkapenean bigarren postua eskuratu du; 
aimar sukuntza, aldiz, absolutu mailan laugarren izan da

Jurgi (ezkerrean), podiumean. G. SUKUNTZA

asteBuRuKO HItZORDuaK

PILOTA
SANTA ANA PALA TX.

Santa Ana Pala txapelketako 
finala eta hirugarren postua 
jokatuko dira.
Larunbata. 17:30 Loidibarren pil.

GARTZARONGO TXAPELKETA
Intza KEko  Oier Jauregik 
Gartzarongo txapelketan parte 
hartuko du Orioko Atorrasagasti 
lagun duela.
Larunbata. Aizaroz, Nafarroan.

ATLETISMOA
ESPAINIAKO TXAPELKETA

Ostadar SKTko Iraia Alkorta 20 
urtez azpiko Espainiako 
txapelketan lehiatuko da.
Larunbata. Villafranca de los Barros, 
Badajozen.

IGERIKETA
ESPAINIAKO TXAPELKETA

Bidasoa XXI taldeko Iñaki 
Garcia  herritarra junior mailako 
Espainiako txapelketan lehiatuko da.
Ostiraletik igandera. Castello, Valentzia.

GETARIA ZARAUTZ

Getaria Zarautz itsas 
Zeharkaldian parte hartuko dute 
herriko igerilariek.
Igandea. 11:00. Getarian.

ARRAUNA
EUSKOTREN LIGA

Euskotren Ligako lehiakideek 
Getxoko Estropaden XVII. Ikurriña 
/ J.A. Agirre Lehendakariaren XXI. 
Omenaldia lehiatuko dute.
Larunbata. 17:25. Getxo, Bizkaian.
Euskotren Ligako jardunaldia izango 
da; IX CaixaBank Bandera jokatuko 
dute.
Igandea. 11:25. Castro-Urdiales, 
Kantabrian.

HIPODROMOA
UDAKO DENBORALDIA

Udako denboraldiko jardunaldiaz 
gozatu ahalko dute zaletuek.
Igandea. 17:30. Hipodromoa, Donostian.

Txintxarri
Urrezko Koparako hautagaiak 
ikusteko aukera izan zen hilaren 
20ean David autobusak eta Gi-
puzkoa kirolak sarietan. Horrez 
gain, Vlacav Janaçek eta Gui-
llermo Arizkorreta prestatzai-
learen eguna izan zen. 

Arratsaldeko lehen sarian lehia 
polita izan zen Pole pole/J. Gela-
bert eta Shy Guy/V. Janaçek bikoen 
artean. Biekin batera Shine Sun/
R.N. Valle izan zen lehian, baina 
kanpora egin eta aukerak galdu 
zituen. Azken metroetan lehen 
bien buruz burukoan Pole Pole 
izan zen garaile.

David autobusak sarian, Piano 
Man/N.M. Lopes bikoa lasai las-

terketa buru izan bazen ere, az-
ken zuzengunera sartzerakoan 
atzetik zetozen Philau/V. Janaçek 
zein King Lear/R.N. Valle bikoak 
gogor ekin zion garaipena esku-
ratzeari. Arizkorretak entrenatzen 
duen Philau-k burua gainditu, 
aldea ireki eta bakarka iritsi zen 
helmugara.

Jarraian, Janaçekek bigarren 
garaipena eskuratu zuen, Biarritz 
Hipodromoa saria. Oraingoan 
Araka La Kana gidatu zuen txe-
kiarrak. Bikoa taldean zain joan 
zen eta azken zuzengunean pix-
kanaka-pixkanaka metroak ira-
bazi eta garaipena erdietsi zuen.

Emakumeok Mugimenduan 
sarian, udako bigarren garaipe-

na eskuratu zuen Guerreira-k 
N.M. Lopes-en gidaritzapean. 
Lehia estua izan zen zaldi guztien 
artean helmugaraino eta erdial-
detik alde txikiarengatik iraba-
zi zuen poltugaldarrak.

Azken lasterketan, Bulnes-i 
esker, Janaçekek hirugarren 
saria eta Arizkorretak bigarre-
na lortu zuten. Global Ventu-
re/V.M. Valenzuela bikoak jarri 
zuen lasterketaren erritmoa eta 
ongi eutsi zion atzean Bulnes/

Janaçek bikoak, baita gainera-
ko aurkariak ere. Azken zuzen-
gunean erritmoa aldatzerakoan, 
ordea, aipatu bi bikoek aurrea 
hartu zuten eta garaipena bo-
rrokatu zuten; azken metroetan 
Bulnes gailendu zen. 

Sari nagusiak (ikus koadroa) 
lehiatzeko gero eta gutxiago ge-
ratzen da; Philau eta Bulnes izan 
dira hitzordu honetan euren in-
darra erakutsi dutenak; hurren-
goetan lehiakide gehiagoz goza-
tzeko aukera izango da. 

Urrezko Kopako hautagaiek 
euren indarra erakutsi dute
'Philau' eta 'Bulnes' garaile izan dira abuztuko  
hitzordu handiari begira lehiatu diren hitzorduetan

Zaldiak buruz buru lehian. D. ARGINDAR

Txintxarri
Euskotren Liga zirraragarria 
izaten ari da. Donostia Arraun 
Lagunak, Orio Orialki eta To-
losaldea lehia bizian ari dira 
eta ligako hirugarren asteburua 
horren erakusle izan da.

Hilaren 19an, II. Gertu Erai-
kuntzak Bandera bi berri on 
izan zituen herritarrentzat: Do-
nostia Arraun Lagunak-ek ban-
dera eraman zuen eta Enara 
Arrutik debuta egin zuen Ligan, 
Donostiarrako Bantxan.

Horrez gain, estropada eremu 
berrian lehiatu zuten ontziek 
Pasai Donibaneko proban; zia-
boga bateko joan-etorria egin 
zuten eskifaiek portuko badiatik 
puntako kantinaraino. 

Erlojupeko modura egin zen. 
Hortaz, ontziak banaka atera 
ziren segundo batzuetako tar-
tearekin bi txandatan banatuta; 
Hondarribia Bertako igogailuak 

eman zion hasiera lehiari, Do-
nostiarra izan zen bigarrena eta 
Donostia Arraun Lagunakek 
amaierara arte itxaron behar 
izan zuen borrokatzeko. 

Hala ere, Lugañenek egin zituen 
denbora onenak bai biraketan 
(05.34), baita helmugan (10.38,70) 

ere. Orio bi segundora geratu 
zen eta Donostiarrak (11.07,22) 
azken postua lortu zuen.

Itsasoan, zailtasunak
Hurrengo egunean, Ohorezko 
txandan bestelakoa izan zen 
egoera. Orioko 25. Emakumez-

koen Estropada/Orio Kanpina 
XIII. Banderan ontziek itsasoko 
olatuei egin behar izan zieten 
aurre. Mirotzek guztia eman 
zuten etxean eta Tolosaldearekin 
batera lehia estua izan zuten. 
Azkenean Orio Orialkik eraman 
zuen garaikurra. 

Donostia Arraun Lagunakek, 
aldiz, ez zuen zorterik izan. Aio-
ra Belartieta brankan duen on-
tziak laugarren kalean ongi 
eutsi zien Orio eta Tolosaldeari 
lehen luzearen hasieran, baina 
atzean geratzen joan zen. Zia-
boga Hibaikarekin batera eman 
zuen eskifaiak eta azken luzean 
ere atzean geratu zen helmugan 
12.09,70 eginez. Ondorioz, sail-
kapen orokorreko bosgarren 

sartu zen; lehen txandako Hon-
darribiak (12.02,14) lortu zuen 
hirugarren postua. 

Horrez gain, Orio Orialkik 
Ligako lidergoa hartu zuen (43 
puntu) eta puntu bat aurretik 
jarri dira mirotzak.

Donostiarrak lehen txandan 
parte hartu zuen eta 12.27,14 
eginez, zazpigarren izan ziren. 
Sailkapen orokorrean azkenak 
dira, 12 punturekin.

Liga zirraragarriari hamar 
hitzordu geratzen zaizkio (ikus 
goiko koadroa). Puntu asko dago 
jokoan eta sailkapenak itzuli 
bat baino gehiago eman dezake 
abuztu amaieran jokatuko den 
II. Getariako Ikurriñera arteko 
lehian.

Aiora Belartieta eta Donostia Arraun Lagunak-eko kideak, lehian. A. ARRIZABALAGA/EUSKOTREN LIGA

Batean bale, bestean 
kale, Euskotren Ligan
Pasai Donibaneko erlojupekoan garaile izan da Donostia arraun Lagunak eta laugarren 
bandera eskuratu du. Orion, aldiz, etxean geratu da bandera; Orio Orialkik irabazi du  
eta Lugañene bosgarren izan da. Mirotzek Ligako lehen postua ere eskuratu dute 

Hilak 20 - Garaileak

Europeans Breeder's Fund saria
• 'Pole Pole'/J. Gelabert

David Autobusak saria
• 'Philau'/V. Janaçek

Biarritz Hipodromoa saria
• 'Arraka La Kana'/V. Janaçek

Emakumeok Mugimenduan saria
• 'Guerreira'/N.M. Lopes

Gipuzkoa kirolak saria
• 'Bulnes'/V. Janaçek

 
• Getxoko Estropaden XVII. Ikurriña  Uztailaren 26an, Getxo (Bizkaia).
• CaixaBank IX Bandera  Uztailaren 27an, Castro-Urdiales (Kantabria).
• XVII Txingudiko Bandera  Abuztuaren 2an, Hondarribia.
• XIV. Euskotren Bandera Abuztuaren 3an, Lekeitia (Bizkaia).
• II Bandeira Barbanza Arousa Abuztuaren 9an, Pobra do 

Caramiñal (Galizia).
• VI Bandeira de Traiñeiras Feminina Rianxeira  Abuztuaren 

10ean, Boiro (Galizia).
• XVII. Zarauzko Ikurriña Abuztuaren 16an, Zarautz.
• XVII. Zarauzko Ikurriña Abuztuaren 17an, Zarautz.
• V. Ondarroako Bandera Abuztuaren 23an, Ondarroa (Bizkaia).
• II. Getariako Ikurriña Abuztuaren 24an, Getaria.

Euskotren Ligako egutegia

Sari nagusien datak
 
Donostia Sustapena saria
Abuztuaren 10ean

 
Urrezko Kopa 
Abuztuaren 15ean
 
Eusko Jaurlaritza turismo saria
Abuztuaren 17an
 
Nazioarteko Kriteriuma
Abuztuaren 24an
 
Donostiako Hiria Sari Nagusia
Irailaren 7an

Txintxarri
Taula Xake Klubeko Erlantz 
Sanchez eta Pedro Garcia gaz-
tetxoek euren mailako Espai-
niako xake txapelketak lehiatu 
dituzte hilabetean zehar, Alme-
ria (Andaluzian) eta erkidego 

ezberdinetako gazteen aurka 
neurtu dituzte indarrak.

Hilaren hasieran, 2tik 7ra, 
Garcia gaztea izan zen 10 urtez 
azpiko mailakoen lehiaketan. 
Bederatzi partida jokatu zituen; 
bost irabazi zituen; bitan parra 

egin zuten eta bi galdu zituen. 
Ondorioz, sei puntu eskuratu 
zituen eta 27. postuan sailkatu 
zen.

Sanchez, aldiz, hilaren 14tik 
19ra izan da Andaluziako herrian 
14 urtez azpiko lehian. Garciaren 
antzera, Sanchezek ere bedera-
tzi txandari egin behar izan zien 
aurre. Lehiakide gogorrak izan 
zituen eta guztira, hiru puntu 
eta erdi batu zituen; hiru neur-
ketetan erdietsi zuen garaipena; 
bakarrean berdinketa eskuratu 
zuen eta bost galdu zituen.

Taula Xake Klubeko gazteak, 
Espainiako txapelketan
Pedro garcia eta erlantz sanchez 10 zein 14 urtez 
azpiko lehiaketetan aritu dira almerian (andaluzia)

Pedro Garcia eta Erlantz Sanchez, iazko San Pedroetako xake txapelketan. TXINTXARRI

Txintxarri
Lasarte-Oriako korrikalariek 
udan ere ez dute atsedenik har-
tzen. Santamaña kros igoera, 
Karmengo Jaiak K5, Triku Ha-
rri Mendi lasterketa edota UTMB-
ko Val D'Aran proba, hilabete 
honetan ere lasterka jarraitzen 
dute herritarrek.

Hilaren 4an Borja Granado 
herritarrak Lleidara (Katalunia) 
egin zuen bidaia. UTMBko Val 
D'Aran probako 110 kilometro-
tako ibilbideari, Camins d'Hèr 
deritzonari aurre egin zion 
lasterkariak.

6.400 metroko desnibel positi-
boa duen ibilbidean Val d'Aranek 
iragana dute presente, zehazki, 
meatze mundua eta Mauberme 
mendiaren inguruan dauden 
tuneletan zein meatzeetan ba-
rrena egin zuen lasterka Gra-
nadok. 13.36.02 behar izan zituen 
herritarrak helmugara iristeko.

Astebete geroago, hilaren 13an, 
Asteasuko Santamaña kros igoe-
ran herritar talde batek parte 
hartu zuen. Errepidea zein men-
dia nahasten dituen proba ho-
rretan Ostadar SKTko Sergio 
Ramirez herritarra hamargarren 
postuan (33.16) sailkatu zen. 

Pasaian, aldiz, Karmengo Jaiak 
K5 lasterketan ere izan zen La-
sarte-Oriako ordezkaririk. Hiru 
irteera izan ziren: 20 minutu 
azpikoa, 25 minutu azpikoa eta 
herrikoia. Lasarteoriatarren 
artean azkarrenak lehen saioan 
Urko Villasante (18:35) eta az-
kenean, Jon Ortega (20.17) izan 
ziren.

12 edo 24 kilometrori aurre 
egin behar izan zioten hilaren 
19an Triku Harri proban lehia-
tu ziren herritarrek. Horien 
artean, helmugara iristen lehe-
na 12 km-ko proban Ruben Can-
tero izan zen (01.11.59) eta ibil-
bide luzean, aldiz, Luis Mendo-
za (02.29.54)  

Pistan ere lehian
Ostadar SKTko Iraia Alkorta 
eta Naroa Furundarenak ez dute 
oraindik aire libreko denboral-
dia amaitu. 

Lehenak hilaren 26an, Bada-
jozeko Villafranca de los Barrio-
sen jokatuko den 20 urtez azpi-
ko Espainiako txapelketan par-
te hartuko du 100 m. libre proban.

Bigarrena, aldiz, jauzi hiru-
koitzeko absolutu mailako lehia-
ketan jardungo da, abuztuaren 
1etik 3ra, Tarragonan.

Uztailean ere, mendi zein 
errepide lasterketetan lehian
Lasarte-Oriako korrikalariek Kataluniako zein gure 
inguruetako probetan parte hartu dute

Granado herritarra, Val D'Araneko 
proban lehian. B. GRANADO

Txintxarri
Real Sociedad taldeak aurreden-
boraldia hasi zuen hilaren 7an. 
Entrenamendu saioak eta lagu-
nartekoak, Japoniarako bidaia... 
Jon Martin herritarra kide duen 
taldeak liga prest hasteko egu-
tegi zorrotza jarraituko du.

Hilaren 18an, lehen lagunar-
tekoa jokatu zuen Realak Paue-
ren aurka eta 2-0 gailendu ziren 
txuri-urdinak lehen zatian sar-
tutako bi goli esker. Sergio Fran-
cisco entrenatzaileak jokalari 
guztiak zelairatu zituen eta Jon 
Martin herritarra bigarren za-
tiko hamaikakoan izan zen.

Egun taldearen gehiengoa, Mar-
tin herritarra barne, Japonian 
dago. V-Varen Nagasaki eta Yo-
kohama FC (hilaen 25a) taldeekin 
lagunartekoak, bertako haurrekin 
entrenamendu bereziak edo Rea-
la Nippon zale taldeari bisita... 
Denetarik egingo dute txuri-ur-
dinek.

Lehen partida hilaren 21ean 
lehiatu zuten V-Varen Nagasa-
kiren aurka eta Martin hasie-
rako hamaikakoan izan zen. 
Neurketa borrokatua izan zen 
eta azken minutuetan etxekoek 
eraman zuten garaipena, 1-0.

Atezainen kamiseta
Horrez gain, aurten atezainek 
jantziko duten elastiko berria 

aurkeztu zuten hilaren 17an. Luis 
Arconada debutaren 50. urteu-
rrena ospatzeko atezain handiak 
erabiltzen zituen kamisetetan 
oinarritutako hiru ekipazio era-
biliko dituzte Real Sociedadeko 
jokalariek: urdina marra fin ho-
rizontalekin, laranja-beltza eta 
berde-urdina.

Lehen taldeko zein harrobiko 
ate zaintzaileek erakutsi zituzten 
jantziak eta horien artean izan 
zen kadete mailan dabilen Oier 
Ipintza herritarra.

Nikaraguarekin jolasean
Bestalde, Texas Lasartearra 
harrobian egondako Eider Azier 
Gonzalezek abuztuaren 2tik 
10era, Nikaraguako selekzioa-
rekin izango da lehian. Egun 
Antiguokon jokatzen duen he-
rritarrak CONCACFeko 15 
urtez azpiko txapelketan parte 
hartuko du, Costa Rican. A 
multzoan lehiatuko da taldea 
eta Honduras, El Salvador, 
Mexico eta Panama izango ditu 
aurkari.

Goian, Martin Nagasakiren aurkako hamaikakoan. Behean, ezkerrean, Oier Ipintza 
herritarra, Arconadaren ohorezko elastikoen aurkezpenean. REAL SOCIEDAD SAD

Jon Martin herritarra 
Realarekin Japonian da
Lasarte-Oriako atzelaria 2025-2026 denboraldiari begira ari da lanean Real sociedad 
taldearekin. nagasakiren aurkako lagunartekoetan jokatu du herritarrak. Hilaren 
25ean, Yokohama FC izango dute aurkari Japoniako birako bigarren partidan

Lapurreta bat izan zitekeen su-
tea pizteko txinparta, izan zite-
keen adineko gizon babesgabe 
baten aurkako eraso koldarra; 
izan zitekeen Torre Pachecon, 
izan zitekeen Bordelen eta izan 
zitekeen Hernanin. Arrazistei 
bost zerk zabaltzen duen ehiza-
rako deia; erreakzionarioei bost 
lepokorik gabeko emakumea, 
bost ubeldurek jandako aitona. 
Aitzakia baten zain egoten dira, 
aitzakia bat baino ez baitute 
behar haien gorrotoa paseoan 
ateratzeko, gezurrek lagundurik.

Aldi berean, funtzio jakin bat 
betetzen dute halako eskuadroiek 

estatuarentzat –hortik, adibidez, 
poliziaren kolaborazionismoa–. 
Estatuaren biraketa autoritarioa 
bizitzen ari garen honetan, ha-
ren lan zikina egiten duen era-
so-samalda osatzen dute aipatu 
taldeek. Indarkeria baliatzen 
dute eta inpunitateaz baliatzen 
dira langileria migrantea otzan-
tzeko, kikiltzeko, ez daitezen 
matxina, ez daitezen antola, eta 
etorkizunean balizko apur ziztrin 
batzuk ere esker ditzaten, eten-
gabe bizirautera kondenaturik.

Bide batez, salagarria da haien 
burua ezkertiartzat duten batzuek 
darabilten diskurtsoa, asko bai-

tu erreakzionariotik; migranteek 
hona etortzeko eskubidea dute 
gizaki izate hutsagatik, eta kito. 
“Aiton-amona zaintzaile”, “kaña 
zerbitzari” eta “erretiro ordain-
tzaile” erretorika utilitaristak 
migranteak deshumanizatu bes-
terik ez ditu egiten, eta erreak-
zioari jokoa egiteko balio du. 
Migranteek hona etortzeko es-
kubidea dute, haien herrialdee-
tan ezinbizia baita nagusi, he-
mengo estatuek eta enpresek 
ustiatu eta miseria orokorrera 
kondenatzen dituztelako, kito.

ZORIOn aguRRaK

Nerea
Hara, hara! Santa 
Anak esan digu 
badatorrela bere 
egunik kuttunena, 
baina ez dezala 
pentsa egun hori 
berea bakarrik 
denik... Zorionak, 
Nerea! Egun ona 
igaro!

Ayara
Zorionak Ayara zure 
lehen urtebetetzean 
zure familiaren 
partetik. Asko maite 
zaitugu. Muxu bero 
bat.

OSTEGUNA, 24  LASA

OSTIRALA, 25  GIL

LARUNBATA, 26  GIL

IGANDEA, 27   GIL

ASTELEHENA, 28  ACHA-ORBEA

ASTEARTEA, 29  KNIESE

ASTEAZKENA, 30  DE MIGUEL

OSTEGUNA, 31  GANDARIAS-URIBE

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

guaRDIaKO 
FaRMaZIaK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia: Elkano kalea 9 
behera, Hernani. 943-55 20 87

teLeFOnOaK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

Lasarte-Oriako haur eskola pu-
blikoko plazen egoerak agerian 
utzi du, beste behin ere, herriko 
familiei arreta emateko baliabide 
falta. 2025-2026 ikasturte honetan, 
1-2 urte bitarteko bederatzi haur 
geratu dira plazarik gabe, talde 
horretarako klase bat gehitu den 
arren.

Arazoa, hain zuzen, erabaki 
horretan datza: gela berri hori 
sortzeko, 0-1 urteko haurren gela 
oso bat kendu da (8 plaza), eta 
ondorioz, 24 plazatik 16ra murriz-
tu da eskaintza. Horietatik, ha-
malau dagoeneko irailean sartze-
ko esleitu dira, eta bi plaza baino 
ez dira libre gelditzen udazkenetik 
aurrera sartuko direnentzat, hau 
da, apiriletik aurrera jaiotako 

haurrentzat edo guraso baimena 
orduan amaitzen zaien familientzat.

Neurria, arazoa konpondu beha-
rrean bikoiztu egin du: ez da lor-
tu 1-2 urteko eskaera guztia asetu 
(bederatzi haur kanpoan geratu 
baitira), eta are gehiago okertu 
da 0-1 urteko egoera, ia ezinezkoa 
eginez irailetik aurrera sartzea.

Udaletik jakinarazi dutenez, 
kezka Eusko Jaurlaritzako Hez-
kuntza Ordezkaritzari helarazi 
diote, eta herriko beste ikastetxe 
batzuetan gela berriak prestatzea 
proposatu dute irtenbide gisa. 
Keinua eskertzen badugu ere, 
errealitatea da familiok ez dugu-
la oraindik alternatiba argi eta 
errealik. Gainera, Haurreskolak 
Partzuergoari gutuna bidali diogu, 

eta oraingoz ez dugu erantzunik 
jaso.

Bitartean, familiok irtenbiderik 
gabeko kalezulo batean aurkitzen 
gara: haur eskola pribatu bat or-
daindu behar al dugu? Beste uda-
lerri batera joan? Askotan posible 
ere ez diren lan baimenak luzatu?

19.000 biztanle baino gehiago 
dituen udalerri batean, ez da onar-
garria 0-1 urteko haurrentzat 
hamasei plaza publiko baino ez 
eskaintzea. Ez da arazo puntuala, 
ezta berria ere: ez bada berehala 
neurririk hartzen, hurrengo ikas-
turteetan errepikatuko da egoera 
hau ondorio berarekin.

Zer gehiago gertatu behar da 
benetako neurriak hartzeko? Noiz 
arte egingo zaio muzin kontzilia-
zio justurako eskubidea kolokan 
jartzen duen egoera honi?

Lasarte-Orian, haur txikientzat tokirik ez: haur eskola 
publikoak plaza gehiago behar ditu

AINARA M.

esKutItZaK

Arren, ez gaitezen etsaiz nahas

XABIER KARRIL

Zorion itzazu urteak bete, ezkondu berri, 
jaioberri edo urteurrena bete duten 
lagunak eta senitartekoak

Internet  
· txintxarri.eus/
zorionagurrak.
· Erabiltzailearekin 
sartu/ Erabiltzailerik 
ez baduzu izena 
eman.
· Zehaztutako datan 
argitaratuko da 
webgunean eta 
ostiralean 
paperean.

Posta elektronikoa 
· Mezua bidali 
txintxarri@ttakun.
eus helbidera, eta 
idatzi: izen-
abizenak, 
urtebetetze eguna, 
urteurrenaren data 
edo ezkontzaren 
data eta nahi duzun 
testua.

Urte askotarako!

 OsteguneKO 16:00aK 
aRte JasOKO DItugu

txintxarri-k ez du bere gain hartzen kolaboratzaileek adierazitako iritzien erantzukizunik.

Argitaratzailea
Ttakun Kultur Elkartea
Geltoki kalea 4 (behea)
20160 Lasarte-Oria
G-20407557

Administraria
Nerea Garziarena.

Erredakzioa
Nerea Eizagirre, Iñigo 
Gonzalez, Maddi Noriega 
Zaldua eta Lierni Apaolaza 
Urdanpileta.

Publizitatea

Irati Zatarain.

Laguntzaileak
Gorka Lasa, Asier Odriozola, 
Gorka Alvarez, Jexux 
Artetxe, Maitane Rebe, Julen 
Basterra, Lierni Rekondo eta 

Publizitatea
Tel.: 943-37 14 48 (106)

ETXEBIZITZA

SALDU
Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak dei 
dezala 658 08 93 80 zenbakira.

Trastelekua saltzen dut, 20 m2., sotoa 
da, Sasoetan. 4.000 euro. Harremane-
tarako zenbakia: 644 90 21 09.

ERRENTAN HARTU
Sasoeta auzoan aparkaleku bila 
nabil, printzipioz alokairuan. Marra 
batekin nahikoa dut baina beste 
aukeretara irekia nago. Harremane-
tarako deitu 658 74 70 21.

Herri erdigunean garaje bat alokairuan 
hartzeko prest nago. Harremanetara-
ko zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

ERRENTAN EMAN
Apartamentu bat alokatzen dut Lan-
detan (Vieux-Boucau). Urte guztirako 

edo udan zein Aste Santuan: 688 66 
79 82.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. Interesa duenak dei dezala: 685 
70 44 40 edo 635 20 73 86.

ESKARIA
Lan bila nabil. Externo edo orduka 
izan daiteke. Lasarte-Oria edo Usur-
bilen. Harremanetarako zenbakia, 
663 49 98 41.

Etxeko garbiketa lanak egiteko es-
kaintzen naiz. Esperientzia eta infor-
meak ditut. Harremanetarako zen-
bakia, 687 35 50 95.

Interna gisa lan ugari egiteko prest 
nago, besteak beste, adineko per-
tsonak zaintzeko. Harremanetarako, 
613 95 31 26.

Externa moduan lan egiteko prest 
nago, 09:00etatik 16:00etara. Do-

kumentazio guztia eguneratuta dut. 
Harremanetarako, 623 72 00 61.

BESTELAKOAK

HEZKUNTZA
Batxilergoko Bigarren mailako ikaslea 
naiz eta edozein irakasgaietako kla-
se partikularrak emateko prest nago. 
Harremanetarako, 678 17 15 99.

SALEROSKETA
Haritz egurra saltzen dugu, tximinia 
edota ekonomiketarako. Eskatu 
ostean etxera eramateko zerbitzua 
dugu. Harremanetarako zenbakia, 
667 23 23 00.

Karreterako bizikleta, BMC SLR03 
Beltza eta ondo zainduta. 607 49 16 
63 (Aritz).

aZOKa tXIKIa

esKeLa

HIRIBusa

Irailera arte, Azken 
Ostiralik ez
Lasarte-Oriako Sarek 
jakinarazi du uztailean eta 
abuztuan ez dutela 
manifestaziorik egingo euskal 
preso, iheslari eta deportatuen 
alde. Hurrengo mobilizazioa 
ikasturte berriarekin batera 
aurrera eramango dute, 
irailean.

OHaRRaK

OSTEGUNA 24
LASARTE-ORIA Erakusketa
Argazkilaritza esposizioa jarri dute 
Ibon eta Leire Rosalesek eta Oriol 
Barok: Isladak, orekak.
Jalgi kafe antzokia, 10:00etatik 
aurrera.

LASARTE-ORIA Entsegua
Santa Anako parodian parte hartuko 
duten aktoreek emanaldia egin 
aurreko azken saioa egingo dute.
Kultur etxea, 18:00etatik 
20:00etara.

LASARTE-ORIA Zinema
Udako zikloaren barruan, udalak eta 
Okendo Zinema taldeak Furiosa: de 
la saga de Mad Max filma emango 
dute. Sarrera doakoa da.
Okendo plaza, 22:00etan.

OSTIRALA 25
LASARTE-ORIA Antzerkia
Circ Panic-eko Jordi Panareda 
antzezleak El somni d'un pardal 
antzezlanaren emanaldia egingo du, 
kale antzerki zikloaren barruan. 
Sarrera doakoa da.
Okendo plaza, 19:00etan.

LARUNBATA 26
LASARTE-ORIA Ospakizuna
Santa Ana eta San Joakin egunaz 
gozatuko dute herritarrek, Lasarte-
Oriako Udalak eta Ttakun Kultur 
Elkarteak lankidetzan antolatutako 
egitarauko jardueretan parte 
hartuta:

    11:00etan, meza, Ama 
Brigitarren komentuan.
Ondoren, hamaiketakoa, komentu 
alboko plazatxoan.
    12:00etan, Erketz EDTko kideen 
dantzaldia, karkaban.
    18:30ean, parodiako aktoreen 
desfilea, herrian barrena.
    20:00etan, parodia, Okendon.
Herrian barrena, 11:00etatik.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
tel.: 943-37 14 48 / txintxarri@ttakun.eus

antZeRKIa

LABURPENA

Jolasa, umore delikatua eta 
samurtasuna uztartzen ditu 
Circ Panic-eko antzezle Jordi 
Penaradaren El somni d'un 
pardal (Txolarre baten ametsa, 
euskaraz) antzezlanak. 
Emanaldian erabiliko dituen 
objektuen burdinak eta oxidoak 
asmamena eta sotiltasuna 

barreiatuko ditu, Okendo 
plazara bertaratzen direnak 
irribarretsu eta tarte luze 
baterako hunkituta utzita. 

Ordura arteko endredoez 
nekatuta, pertsonaiak beste 
era batera begiratuko dio 
bizitzari: lasaiago, hurbilago, 
umilago... eta bihurriago.

Bizitzari desberdin begiratzen

'El somni d'un pardal'
Zuzendaria: Jordi Panareda. Gidoia: Jordi Panareda. Antzezlea: 
Jordi Panareda. Ekoizpena: Jordi Panareda eta Ingrid Bolaño. 
Sorkuntza laguntzailea: Jordi Casanoves. Musika: Erwan Rigaut. 
Diseinu grafikoa: Ingrid Bolaño. Kanpo begirada: Piero Steiner 
eta Andre Riera. Iraupena: 35-40 minutu. 

LASARTE-ORIA Ospakizuna
Santa Ana eta San Joakin egunaz gozatuko dute herritarrek, Lasarte-Oriako 
Udalak eta Ttakun Kultur Elkarteak lankidetzan antolatutako egitarauko 
jardueretan parte hartuta.
Etzi, hilak 26, herrian barrena, goizetik iluntzera.

CIRC PANIC

